
 Samantekt 
 

 

 33-37% erlendra sumarferðamanna skoðuðu fugla í Íslandsferðum sínum á árabilinu 

1998 til 2008, samkvæmt könnunum RRF, en 8-9% gerðu svo utan sumarmánuðanna 

þriggja, þar af helst í maí  og september.   
 

 Samkvæmt því má að áætla að þeim erlendu ferðamönnum sem skoðuðu eitthvað fugla 

í Íslandsferð sinni hafi fjölgað úr um 48 þúsund árið 1998 í um 105 þúsund árið 2008.  
 

 Þá er áætlað að 40-45 þúsund Íslendingar hafi skoðað fugla í ferðum sínum um Ísland 

árið 2005 (16% aðspurðra í símakönnun).  
 

 Líklegt má því telja að um eða yfir 150 þúsund ferðamenn, innlendir sem erlendir hafi 

skoðað fugla á ferðum sínum um Ísland árið 2008.  
 

 Af einstökum þjóðum skoðuð Frakkar og Belgar helst fugla á Íslandi sumrin 1998-2008, 

að jafnaði 49% þeirra, þá 46% Hollendinga, 43% Spánverja,  40% Svisslendinga og 39% 

Þjóðverja. Um þriðjungur Breta, Ítala og Dana skoðuðu fugla, eða 32-34%, 26% 

Bandaríkjamanna og 23% Svía. Norðmenn skoðuðu fugla hins vegar áberandi minnst 

þessara þjóða, eða aðeins 14% að jafnaði.  
 

 Meðal Íslendinga árið 2005 stunduðu 20-22% fólks á aldrinum 35-55 ára fuglaskoðun í 

ferðum sínum um landið en einungis 5% þeirra sem voru 16-25 ára og 11% fólks á 

aldrinum 26-35 ára. 
 

 Kannanirnar á Vestfjörðum skera sig úr, einkum könnun í Vestur-Barðastrandarsýslu 

sumarið 2002 þar sem Látrabjarg er eitt helsta aðdráttaraflið. Þar kváðust 85% erlendra 

ferðamanna og 43% Íslendinga eitthvað hafa skoðað fugla á svæðinu. Þá sögðust 62% 

erlendra ferðamanna í Ísafjarðarsýslum hafa skoðað fugla þar sumarið 2003.  
 

 Í könnun á Kirkjubæjarklaustri sumarið 2005 var m.a. spurt um áhuga ferðamanna á 

meiri fræðslu um ýmsa þætti er vörðuðu sögu, náttúru, fugla og dýralíf í Skaftárhreppi. 

Þar kváðust 66% erlendra ferðamanna og 57% Íslendinga hafa mjög eða fremur mikinn 

áhuga á að fá meiri fræðslu um fuglalíf á svæðinu.   

 1.0 Inngangur 
 
 

 1.1 Kannanir sem stuðst er við 
 

Í þessari greinargerð um fuglaskoðun erlendra og innlendra ferðamanna á Íslandi, sem unnin er 

fyrir Útflutningsráð Íslands og Ferðamálastofu, er stuðst við ýmsar kannanir sem Rannsóknir og 

ráðgjöf ferðaþjónustunnar (RRF) hafa staðið fyrir á síðustu 13 árum, þ.e. frá 1996 til 2008.  
 

Mun meira af gögnum RRF snúa að erlendu ferðamönnum en innlendum.  Hvað varðar 

fuglaskoðun erlendra ferðamanna á Íslandi almennt er einkum stuðst við kannannir RRF meðal 

erlendra brottfararfarþega í Leifsstöð og á Seyðisfirði (Norrænufarþegar) sumrin 1998, 2003, 

2004, 2005, 2006, 2007 og 2008.  Fjöldi svarenda voru á bilinu 1400 til 2500 í hverri könnun. 

Jafnframt var stundum spurt um fuglaskoðun erlendra ferðamanna í Dear Visitors könnuninni 

utan sumartíma (í Leifsstöð). Verður jafnframt gerð grein fyrir þeim niðurstöðum þar sem við á. 
 

Hvað varðar fuglaskoðun innlendra ferðamanna á Íslandi er stuðst við tvær kannanir RRF. Annars 

vegar vettvangskönnuna „Góðir Íslendingar“ sem framkvæmd var víða um land sumarið 1996 

meðal um 1750 Íslendinga. Hins vegar er byggt á símakönnun með sama heiti meðal landsmanna 

sem framkvæmd var snemma árs 2006 og spurt um ferðir þeirra og afþreyingu á  Íslandi árið 

2005. Þar voru svarendur um 800 talsins.  
 

Auk þess er stuðst við alls 15 landshlutabundnar eða svæðisbundnar kannanir sem RRF vann fyrir 

ýmsa aðila að sumarlagi á árabilinu 1999 til 2008. Þær eiga það sammerkt að þar tóku þátt bæði 

erlendir og innlendir ferðamenn. Í öllum þeirra, nema teimur, var spurt hvort þátttakendur hefðu 

stundað fuglaskoðun í viðkomandi landshlutum eða á ákveðnum svæðum.  Í einni könnun var 

hins vegar m.a. spurt um áhuga ferðamanna á að fá aukna fræðslu um fugla í Skaftárhreppi 

(könnun framkvæmd á Kirkjubæjarklaustri) og í annarri um mikilvægi fuglaskoðunar sem ástæðu 

heimsóknar að Látrabjargi.  Þessar 15 kannanir eru sem hér greinir:  
 

Norðurlandi vestra 1999 - Torfajökulssvæðinu 2000 - Hálendinu norðan Vatnajökuls 2000      

Hálendinu norðan Hofsjökuls 2000 - Skaftárhreppi 2000 - Mývatnssveit 2000 

Árnes- og Rangárvallasýslu 2001 - Hálendi Skaftárhrepps 2003 – Látrabjargi 2002 

Vestur-Barðastrandarsýslu 2002 - Ísafjarðarsýslum 2003 - Skaftárhreppi 2005 

Austurlandi 2005 - Reykjanesskaga 2007 - Austurlandi 2008     

 

  1.2 Úrvinnsla 
 

Við úrvinnslu niðurstaðna eru Íslendingar sem þátt tóku í símakönnuninni 2006 (vegna ársins 

2005) fyrst skoðaðir sem heild en síðan m.t.t. kyns, aldurshópa og búsetu.  
 

Við úrvinnslu á Dear Visitors könnuninni eru erlendu ferðamennirnir sem stunda fuglaskoðun 

bornir saman eftir kyni, aldurshópum, búsetu (markaðssvæðum) og ferðamáta (á eigin vegum 

eða í hópferð) o.fl. grunnbreytum.  

Erlendir ferðamenn eru flokkaðir eftir sex markaðssvæðum. Gestir með búsetu utan þeirra 

svæða eru hafðir saman undir heitinu önnur svæði.  
 

Tafla 1.1                                          Skilgreining á markaðssvæðum 

Markaðssvæði Lönd 

Norðurlönd Noregur, Svíþjóð, Finnland og Danmörk. 

Mið-Evrópa Þýskaland, Austurríki og Sviss. 

Benelux löndin Belgía, Holland og Lúxemborg. 

Bretlandseyjar England, Wales, Skotland og Írland. 

Suður-Evrópa Ítalía, Frakkland, Spánn o.fl. 

Norður-Ameríka Bandaríkin, Kanada og Mexíkó. 

Önnur svæði A-Evrópa, Afríka, Asía, Ástralía og S-Ameríka. 

 

Þegar rætt er um tölfræðilegan áreiðanleika niðurstaðna eru svokölluð fráviksmörk notuð sem 

viðmið. Fráviksmörk eru reiknuð fyrir hverja hlutfallstölu og segja til um það með hve mikilli 

nákvæmni megi yfirfæra niðurstöður úrtakskönnunar á þann viðmiðunarhóp eða „þýði“ sem til 

skoðunar er.  
 

Í könnunnum Dear Visitors er þýðið t.d. allir erlendir ferðamenn sem komu til Íslands á 

viðkomandi tímabilum samkvæmt talningu Ferðamálastofu í Leifsstöð (fram til 2000 sá 

Útlendingaeftirlitið um þá talningu). Þannig var þýðið í sumarkönnuninni Dear Visitors árið 2008 

allir þeir um 250 þúsund erlendir ferðamenn sem lögðu leið sína til Íslands það sumar (fyrir utan 

ferðamenn með skemmtiferðaskipum). Í símakönnuninni Góðir Íslendingar 2005 er þýðið hins 

vegar allir Íslendingar sem voru á aldrinum 18-78 ára á því ári, nær 200 þúsund manns. 
 

Í töflu 1.2 má sjá fráviksmörkin eftir því hve stórt úrtakið er og eftir hlutfallstölum. Taflan miðar 

við 95% öryggismörk sem notuð eru í þessari samantekt. 
 

Tafla 1.2                            Fráviksmörk í úrtakskönnun - allar tölur í %  

   Fjöldi   5/95 10/90 15/85 20/80 25/75 30/70 40/60    50 

  200 3,0 4,2 5,0 5,5 6,0 6,4 6,8 6,9 

  400 2,1 2,9 3,5 3,9 4,2 4,5 4,8 4,9 

  600 1,8 2,4 2,9 3,3 3,6 3,8 4,0 4,2 

  800 1,6 2,2 2,5 2,9 3,2 3,3 3,6 3,7 

1000 1,4 1,9 2,2 2,5 2,7 2,8 3,0 3,1 

1200 1,3 1,7 2,0 2,3 2,5 2,6 2,8 2,8 

1500 1,1 1,5 1,8 2,0 2,2 2,3 2,5 2,5 

1700 1,0 1,4 1,7 1,9 2,1 2,2 2,3 2,4 

2000 1,0 1,3 1,6 1,8 2,0 2,0 2,1 2,2 

2200 1,0 1,2 1,5 1,7 1,9 1,9 2,0 2,0 

2400 1,0 1,1 1,4 1,6 1,8 1,8 1,9 1,9 

 
 

Sem dæmi má taka að ef 40% svarenda í Dear Visitors sumarið 2008 kváðust hafa skoðað fugla í 

Íslandsferðinni þá verður frávikið frá gefnu hlutfalli +/- 2,1% miðað við um 2000 svarendur 

(fjöldinn sem þá tók þátt).  Ef það hlutfall hefði hins vegar verið 10% verður frávikið +/- 1,3%.    

Hvað Íslendinga varðar er nærri lagi að miða við 800 svarendur og þá verða sambærileg frávik 

þar +/- 3,6% og  +/- 2,2%.   Þessa tölfræði er rétt að hafa í huga við lestur niðurstaðna. 
 

 

 1.3  Markmið og hagnýting  
 

Markmiðið með greinargerðinni er að nýta upplýsingar úr könnunum RRF meðal Íslendinga og 

erlendra ferðamanna til að Útlutningsráð Íslands, Ferðamálastofa, markaðsstofur landshlutanna 

og aðrir þeir sem áhuga hafa á eflingu fuglaferðaþjónustu á Íslandi geti betur gert sér grein fyrir 

fjölda og samsetningu innlendra og erlendra ferðamanna sem stunda fuglaskoðun á Íslandi.  
 

Með þessa vitneskju í farteskinu er einnig auðveldara að mæla árangur af þeim samvinnu- og 

markaðsaðgerðum sem framundan eru við að efla fuglaferðaþjónustu á Íslandi.  

 2.0  Fuglaskoðun erlendra ferðamanna 1998-2008  
 
 
 

 2.1  Allir 
 

Samkvæmt könnunum RRF hefur það hlutfall erlendra ferðamanna sem skoðar eitthvað fugla í 

Íslandsferð sinni haldist mjög stöðugt frá því að RRF hóf mælingar á því árið 1998. Þannig höfðu 

33-37% ferðamanna í könnunum RRF skoðað fugla í Íslandsferðinni sumrin 1998, 2003, 2004, 

2005, 2006, 2007 og 2008  

 

Mynd 2.1                         Hlutfall erlendra sumarferðamanna 1998 til 2008  

                                                       sem skoðuðu fugla í Íslandsferðinni  

Þá sýna kannanir RRF að 8-10% 

erlendra ferðamanna sem komu 

utan sumarmánuðanna þriggja, 

júní, júlí og ágúst,  skoðuðu eitt-

hvað fugla í ferð sinni til Íslands. 

Um helmingur þeirra sem skoð-

uðu fugla utan sumartíma gerðu 

það í maí eða september. Hlut-

fallslega flestir þeirra skoðuðu 

fugla í maí (18-22%) en síðan í 

apríl og september (11-14%). 

Hlutfallið fer niður í 2-3% yfir 

helstu vetrarmánuðina.  
 

Erlendum  ferðamönnum til Íslands á þessu 11 ára tímabili, 1998-2008,  hefur samkvæmt 

talningu Ferðamálastofu fjölgað úr 232 þúsund árið 1998 í um 502 þúsund árið 2008, eða um 

116%,  og þá eru farþegar með skemmtiferðaskipum ekki meðtaldir.  
 

Samkvæmt könnunum RRF má áætla að þeim erlendu ferðamönnum sem skoðuðu eitthvað fugla 

í Íslandsferð sinni hafi fjölgað úr um 48 þúsund árið 1998 í um 105 þúsund árið 2008. Þetta sést 

betur á næstu mynd. 

 

 

 
Kría.                                                         Ljósmynd: Jóhann Óli Hilmarsson 

Mynd 2.2                   Áætlaður fjöldi erlendra ferðamanna 1998 til 2008  

                                                  sem skoðuðu fugla í Íslandsferðinni  

  2.2  Fuglaskoðun eftir aldri, kyni, búsetu, ferðamáta o.fl. 
 

Þegar hlutfall erlendra fuglaskoðara sumrin 1998 til 2008 er skoðað eftir ýmsum grunnþáttum 

kemur ýmislegt athyglisvert í ljós. Þannig skoða konur fugla heldur meira en karlar og fólk eldra 

en 45 ára nokkru meira en þeir sem yngri eru.   

 

Mikill munur er síðan á fuglaskoðun fólks eftir markaðssvæðum. Þannig er nær tvöfalt líklegra að 

sumarferðamenn frá Benelux löndunum og Suður-Evrópu skoði fugla á Íslandi (44-46%) en 

ferðamenn frá Norðurlöndunum og Norður-Ameríku (23-27%).  
 

Það tengist líklega þeirri staðreynd að ferðamenn frá fyrrnefndu svæðunum dvelja að jafnaði 

mun lengur á Íslandi að sumarlagi, eða 12-14 nætur, en ferðamenn frá Norðurlöndunum og 

Norður-Ameríku  í að jafnaði 7-9 nætur.   

 

Flórgoði með unga sinn.                                                                                             Ljósmynd: Jóhann Óli Hilmarsson 

Erlendir sumarferðamenn í  skipulagðri hópferð skoða fugla hlutfallslega heldur meira en þeir 

sem eru í ferð á eigin vegum. Þá skoða þeir sem eru með maka í för eða börn í föruneyti fremur 

fugla en þeir sem eru á ferð með vinum, einir á ferð eða með vinnufélögum.   
 

Norrænufarþegar sem ferðast um á eigin bíl skoða fugla að jafnaði mest af notendum einstakra 

farartækja (47%),  en síst þeir sem notfæra sér bíl vina á Íslandi (20%).  
 

Þeir sem nýta sér gistingu hjá Ferðaþjónustu bænda skoða fremur fugla (48%) en þeir sem nýta 

sér annars konar gistingu. Hótelgestir mun síður (34%) og síst þeir sem gista hjá vinum á Íslandi 

(26%).  
 

Mynd 2.3           Meðaltalshlutfall erlendra sumarferðamanna 1998 til 2008  

                                                sem skoðuðu fugla í Íslandsferðinni  

                      eftir kyni, aldri, markaðssvæði, ferðamáta, föruneyti, farartæki og gistimáta 

Næsta tafla sýnir hlutfall þeirra sem skoðuðu fugla á Íslandi sumrin 1998, 2003, 2004, 2005. 

2006, 2007 og 2008 eftir kyni, aldri, markaðssvæðum, ferðamáta, föruneyti, farartæki og 

gistimáta.  
 

Tafla 2.1                      Hlutfall erlendra ferðamanna sumrin 1998 til 2008  

                                                   sem skoðuðu fugla í Íslandsferðinni 

                                     eftir kyni, aldri, markaðssvæðum, ferðamáta, föruneyti o.fl. 
 

                         % 1998 2003 2004 2005 2006 2007 2008 Meðaltal 

 Kona 36 37 34 38 39 38 36 39 

 Karl 31 33 31 30 35 35 30 34 

 16-25 ára 23 32 24 28 29 38 27 29 

 26-35 ára 35 29 29 31 33 31 34 32 

 36-45 ára 33 36 32 33 37 30 30 33 

 46-55 ára 36 38 35 35 41 40 36 37 

 56-65 ára 41 39 37 37 40 41 34 38 

 yfir 65 ára 31 41 35 37 43 41 35 37 

 Benelux 40 52 46 50 38 48 47 46 

 Suður-Evrópa 50 41 39 42 49 44 40 44 

 Mið-Evrópa 43 42 40 41 43 42 37 41 

 Bretland 33 41 31 32 49 37 34 37 

 Norður-Ameríka 27 22 25 25 30 36 22 27 

 Norðurlönd 20 26 22 24 25 21 22 23 

 Annað 32 30 38 36 32 40 33 34 

 Í hópferð 39 40 31 35 39 39 33 37 

Á eigin vegum 28 33 335 33 36 34 33 33 

 Maki 37 37 37 46 43 41 37 40 

 Með barn/börn 33 41 40 37 37 39 37 38 

 Vinir 29 34 30 28 25 31 32 30 

 Einn á ferð 29 27 22 25 34 27 22 27 

 Vinnufélögum 25 20 20 17 24 18 20 21 

 Eigin bíll 41 53 45 52 49  40 47 

 Bílaleigubíll 35 39 38 41 41 45 39 40 

 Hópferðabíll 37 32 28 31 34 33 28 32 

 Áætlunarbíll 25 31 29 23 23 27 26 26 

 Vinabíll 24 17 24 23 17 24 16 20 

 Bændagisting  47 42 54 52 50 45 50 

 Gistiheimili  44 38 39 43 43 39 41 

 Tjaldsvæði  41 43 40 46 41 35 41 

 Farfuglaheimili  39 40 39 47 43 39 41 

 Hótel  

 

 

 34 32 33 34 36 32 33 

 

 

 Hjá vinum  24 27 28 24 32 21 26 

 MEÐALTAL 33 35 33 34 37 36 33 34 

 
Í framhaldi af marktækum mun á fuglaskoðun sumarferðamanna eftir markaðssvæðum er 

áhugavert að greina þá niðurstöðu dýpra með því að skoða fuglaskoðun eftir helstu þjóðernum 

erlendra ferðamanna. Niðurstaðan er sú að Frakkar og Belgar skoðuðu fugla mest af þeim 

þjóðum sem hér eru til umfjöllunar (49%)  en síðan komu Hollendingar (46%), Spánverjar (43%),  

Svisslendingar (40%) og Þjóðverjar  (39%). Þá eru Bretar, Ítalir og Danir á svipuðu róli (32-34%) og 

síðan  Bandaríkjamenn (26%) og Svíar (23%). Norðmenn skoða fugla hins vegar áberandi minnst 

þessara þjóða, eða aðeins 14% að jafnaði sumrin 1998 til 2008. Samkvæmt þessu er um 3,5 

sinnum líklegra að Frakkar og Belgar skoði fugla á Íslandi en Norðmenn. Þessi mikli munur á 

fuglaskoðun ferðamanna eftir þjóðernum er áhugavert rannsóknarefni.    

 

Tafla 2.2                     Hlutfall erlendra ferðamanna sumrin 1998 til 2008  

                                   sem skoðuðu fugla í Íslandsferðinni - eftir þjóðerni 
 

                             % 1998 2003 2004 2005 2006 2007 2008 Meðaltal 

 Belgar 45 58 41 47 54 50 48 49 

 Frakkar 53 50 46 47 51 47 46 49 

 Hollendingar 37 49 46 47 49 48 48 46 

 Spánverjar 48 47 41 31 49 50 33 43 

 Svisslendingar 41 25 43 42 44 38 46 40 

 Þjóðverjar 38 39 38 40 42 43 35 39 

 Bretar 31 42 33 33 37 32 33 34 

 Ítalir 39 27 24 36 42 32 29 33 

 Danir 27 40 32 33 27 39 25 32 

 Bandaríkjamenn 20 21 25 26 28 34 26 26 

 Svíar 15 28 17 27 26 21 27 23 

 Norðmenn 17 14 18 13 16   9 11 14 

 Meðaltal 33 35 33 34 37 36 33 34 

 
 

 
 

 
     Teista með máltíð dagsins.                                                                                     Ljósmynd: Jóhann Óli Hilmarsson 

 3.0  Fuglaskoðun innlendra ferðamanna 1996 og 2005  
 

 3.1  Fuglaskoðun innlendra næturgesta eftir landshlutum 1996 
 

Vettvangskönnunin „Góðir Íslendingar“ var framkvæmd meðal um 1750 Íslendinga á 15 stöðum 

allt umhverfis Ísland sumarið 1996.  Þar voru ferðamenn á leið frá eftirtöldum landshlutum m.a. 

spurðir hvort þeir hefðu stundað fuglaskoðun þar í ferðinnu. Grafið hér að neðan á við þá sem 

gistu í viðkomandi landshluta. Algengast var að næturgestir á Vestfjörðum skoðuðu fugla þar eða 

33% þeirra, þá skoðuði 22-23% næturgesta á Norðurlandi eystra og á Austurlandi eitthvað fugla, 

18% næturgesta á Norðurlandi vestra, 14% á Vesturlandi og 13% innlendra næturgesta á 

Suðurlandi.  

 

Mynd 3.1       Fuglaskoðun innlendra næturgesta eftir landshlutum sumar 1996  

Þessi sérstaða Vestfjarðar er staðfest í öðrum könnunum RRF sem betur verður gerð grein fyrir í 

4. kafla.  

 
 3.2   Fuglaskoðun Íslendinga á ferð um landið 2005  
 
Símakönnunin „Góðir Íslendingar“ var 

framkvæmd snemma árs 2006 og voru 

svarendur um 800 talsins. Þar var spurt 

um ferðir og afþreyingu landsmanna í 

ferðum um Ísland árið 2005. M.a. var 

spurt hve margir hefðu stundað fugla-

skoðun.  
 

Niðurstaðan er sú að 16% Íslendinga 

skoðuðu fugla í ferðum sínum. Því má 

lauslega áætla að 40-45 þúsund Íslend-

ingar hafi skoðað fugla á ferðum um 

Ísland árið 2005.  
 

Karlar stunduðu fuglaskoðun heldur meira en konur og íbúar á suðvesturhorninu nokkru meira 

en þeir sem bjuggu á landsbyggðinni.  

 

Lundinn er vinsæll fugl.             Mynd: Jóhann Óli Hilmarsson 

Mestur munur var þó á fuglaskoðun Íslendinga eftir aldri. Þannig stunduð 20-22% fólks á 

aldrinum 35-55 ára fuglaskoðun en einungis 5% þeirra sem voru 16-25 ára og 11% fólks á 

aldrinum 26-35 ára, svo sem sjá má á mynd 3.2.  

 

Mynd 3.2                              Hlutfall Íslendinga sem skoðuðu fugla  

                                                         á ferðum innanlands 2005  

 Krýsuvíkurbjarg.                                                                                                        Ljósmynd: Jóhann Óli Hilmarsson 

 4.0  Fuglaskoðun innlendra og erlendra ferðamanna           
         á ýmsum landsvæðum 1999-2008 
 

 

 

  4.1  Um kannanirnar 
 
Eins og nefnt var í inngangi hafa Rannsóknir og ráðgjöf ferðaþjónustunnar (RRF) framkvæmt 

vettvangskannanir meðal innlendra og erlendra ferðamanna um allt land frá 1999 til 2008. Í 

þrettán þeirra hefur verið spurt um hvort fólk stundaði fuglaskoðun í viðkomandi landshlutum 

eða svæðum.  Kannanirnar og fjöldi þátttakenda í þeim er sem hér greinir:  

                                                                                    Íslendingar          Útlendingar 

Norðurlandi vestra 1999   391   292 

Torfajökulssvæðinu 2000   108   336 

Hálendinu norðan Vatnajökuls 2000  128  112 

Hálendinu norðan Hofsjökuls 2000  126  110  

Skaftárhreppi 2000     113  171  

Mývatnssveit 2000    129  590 

Árnes- og Rangárvallasýslu 2001   253  134 

Vestur-Barðastrandarsýslu 2002        94    42 

Hálendi Skaftárhrepps 2003    220  235  

Ísafjarðarsýslum 2003     292  113 

Austurlandi 2005     329  474 

Reykjanesskaga 2007       148  478 

Austurlandi 2008   379  594 

 
 
 
 
 

  

   Himbrimi og ungi hans.                                                                                                Ljósmynd: Jóhann Óli Hilmarsson 

  4.2  Fuglaskoðun á ýmsum svæðum 1999-2008 
 
Í öllum tilvikum nema einu, þar sem jafnt 

var á metunum, skoðuðu hlutfallslega 

mun fleiri erlendir ferðamenn en innlendir 

fugla á viðkomandi svæðum.  
 

Kannanirnar sem gerðar voru á Vest-

fjörðum skera sig úr, einkum könnunin í 

Vestur-Barðastrandarsýslu sumarið 2002 

þar sem Látrabjarg er eitt helsta aðdrátt-

araflið. Þar kváðust 85% erlendra ferða-

manna og 43% Íslendinga eitthvað hafa 

skoðað fugla á svæðinu.  

 

Þá sögðust 62% erlendra ferðamanna í Ísafjarðarsýslum hafa skoðað fugla þar sumarið 2003.  Í 

öllum hinum 11 könnununum er hlutfall fuglaskoðara meðal erlendra ferðamanna fremur jafnt, 

eða á bilinu 25-41%. Það sveiflast hins vegar mun meira meðal Íslendinga. 

 

Mynd 4.1                            Hlutfall innlendra og erlendra ferðamanna  

                                             sem skoðuðu fugla á viðkomandi svæðum  

Fuglaskoðun við Gauksmýrartjörn.                    Mynd: RG 

  4.3  Látrabjargskönnun 2002      
 

Ein er sú könnun sem RRF framkvæmdi fyrir Vesturbyggð sumarið  2002 sem hér er ógetið. Sú 

könnun fór fram meðal ferðamanna á Látrabjargi. Í þeirri könnun tóku þátt alls 645 ferðamenn; 

355 Íslendingar og 290 erlendir ferðamenn.  
 

Þar var m.a. spurt um ástæður fyrir komu ferðamanna að Látrabjargi og mátti merkja við fleiri en 

einn valkost. Meðal erlendra ferðamanna var fuglaskoðun helsta ástæða komu að Látrabjargi, og 

þar var lundinn efst í hugum fólks. Íslendingar komu hins vegar meira til að skoða bjargið eða 

njóta útsýnisins.  
 

Mynd 4.3                         Ástæður fyrir heimsókn að  Látrabjargi 2002  

   Haförninn, konungur íslenskra fugla, steypir sér.                                                  Ljósmynd: Jóhann Óli Hilmarsson 

 4.4  Áhugi ferðamanna á fræðslu um fugla í Skaftárhreppi 2005   
 

Í könnun sem RRF gerði á Kirkjubæjarklaustri sumarið 2005 fyrir Kirkjubæjarstofu var m.a. spurt 

um áhuga ferðamanna á meiri fræðslu um ýmsa þætti er vörðuðu sögu, náttúru, fugla og annað 

dýralíf í Skaftárhreppi. Í könnuninni tóku þátt 113 Íslendingar og 104 erlendir ferðamenn.  Þar 

kváðust 66% erlendra ferðamanna og 57% Íslendinga hafa mjög eða fremur mikinn áhuga á að fá 

meiri fræðslu um fuglalíf á svæðinu.   

 

Mynd 4.2               Áhugi á  fræðslu um þætti  í náttúru og sögu Skaftárhrepps 

                                                  þeir sem höfðu mjög eða fremur mikinn áhuga 

Vel má setja fram þá tilgátu að áhuginn sé enn meiri á aukinni fræðslu um fugla á stöðum og 

svæðum sem eru ríkari af fuglalífi en Skaftárhreppur, þó þar sé af miklu að taka.  
 


